
19. 20. Kap.
255
Evangelium.






45 Ja son tempal sisa manai, ja olgus agjegođi  sin, guđek dam sist vuovddemen ja oasstemen legje;

46 ja celki sigjidi: čallujuvvum læ: muo viesso rokkadallam-viesso læ; mutto di læppet dam rievvari biegjon dakkam.

47 Ja juokke bæive son oapati tempal sist. Mutto bajemuš papak, ja čaloappavaǯak, ja olbmui oaivamuǯak bivddemen legje su goddet.

48 Ja æi si gavdnam, maid dakkat; dastgo buok olbmuk orromen legje su lut, ja gulle su.



20. Kapittal.




1 Ja dappatuvui muttom dain beivin, go oapatæmen læi olbmuid tempal sist, ja evangelium sarnedi, de botte fakistaǥa bajemuš papak ja čaloappavaǯak oftanaǥa vuorrasiguim.

2 Ja si sardnu sunji, ja celkke: cælke migjidi: man famo mield daǥak don nuft? daihe gi læ dat, gutte læ addam dunji dam famo?

3 Mutto son vastedi, ja celki sigjidi: mon maida dist oft sane jærrat aigom, cælkket digis maida munji dam:

4 Johannes gast, bođigo dat almest daihe suddogasain?

5 Mutto si jurdašegje vaimostæsek, ja celkke: cælkkep mi: almest; de son cælkka: manne æppet dalle jakkam sunji?

6 Mutto cælkkep mi: suddogasain, de gæđgadek buok olbmuk min, dastgo nannosak si dam oskost orruk, atte Johannes prophet læi.

